
TRANSPORT BILAN TANISHAMIZ 

 

Ta’limiy faoliyat maqsadlari 

Ta’limiy: tarbiyalanuvchilarni transport turlari bilan tanishtirish, ularda kasblarga 

nisbatan qiziqish uyg‘otish; 

Rivojlantiruvchi: suhbat, o‘yin vositasida bolalarning nutqini o‘stirish; 

Tarbiyaviy: jamoada o‘zaro уordam ko‘nikmasini shakllantirish. 

Kerakli jihozlar: АКТ, turli transport maketlari. 

Ta’limiy faoliyatning borishi 

Tarbiyachi: - Assalomu alaykum, sevimli tarbiyalanuvchilarim. Hozir yarim 

aylana shaklida o‘tirib olamiz va keyin faoliyatimizni boshlaymiz. Bugungi 

ta’limiy faoliyatimizda sizlar bilan suv, havo, yerdagi transport vositalari haqida 

suhbatlashamiz. Hozir esa mana bu topishmoqqa javob beringlar. 

Chorrahada uch chiroq, 

Xizmat qilar hammaga. 

Bir-bir yonib, bir o‘char, 

Ish qolmas muammoga. 

Xo‘sh, bu nima? 

Bolalar: - Bu - svetofor. 

arbiyachi: - Bilasizlarmi, bolajonlar, yerdagi barcha transport vositalari svetofor 

bilan boshqariladi. Poyezd ham yer usti transporti sanaladi, u odam, yuk tashishga 

mo‘ljallangan bo‘ladi. 

Suv transportiga esa kema, paroxod, qayiqlar kiradi. Ular suvda suzadi. Hozir 

diqqatingizni monitorga qarating va unda tasvirlangan kemalarni tomosha qiling. 

(Monitorda kemalar surati ko‘rsatiladi.) 

Tarbiyachi: - Bolajonlar, kemalar sizga yoqdimi, ular qaysi rang va shaklda ekan? 

Bolalar: - Kemalar och havo rangda va katta shaklda ekan. 

Tarbiyachi: - Endi esa sizlar bilan havo transporti haqida gaplashamiz. Samolyot, 

vertolyot havo transporti hisoblanadi. Ular odamlar va yuk tashishga mo‘ljallangan. 

Kelinglar, hozir qo‘llarimizni ikki yonga ochib, o‘zimizni xuddi samolyotdek 

tasavvur qilamiz. 

Men uchaman, uchaman, 

Bulutlarni quchaman. 

Manzilga tez yetkazib, 

Osmonlarda suzaman. 

Tarbiyachi: - Bolajonlar, endi mana bu topishmoqlarga javob beringlar-chi. 

Uch ko‘zli qarang, 

Yonar rang-barang. (Svetofor) 

Cho‘zilib yotar narvon, 

Undan o‘tar uy karvon. (Poyezd) 

Uzoqlarga uchsa ham, 

Talpinib qanot qoqmas. (Samolyot) 

Tarbiyachi: - Bolajonlar, endi sizlar bilan so‘z o‘yini o‘ynaymiz. Men birorta 
so‘z aytaman, sizlar o‘sha so‘zga bog‘liq yana boshqa so‘z aytishingiz kerak. 

Rul - mashina 

Avtobus - o‘rindiq 

Poyezd - yo‘lovchi 

Kema - suv 

Yo‘l - svetofor 

Osmon - samolyot 

Tarbiyachi: - Bolajonlar, endi men sizlarga transport vositalari haqida bir ertak 

aytib beraman. Bir kuni hamma transport vositalari bir yerga yig‘ilishibdi. 

U yerda havo transportidan samolyot, vertolyot, yer usti transportidan mashinalar, 



 

poyezd, avtobus, suv transportidan kema, paroxod bor ekan. Samolyot gerdayib 

turar, kichik mashinalarni mensimas, kema esa undan ham kekkayibroq o‘zidar kichkina 

qayiqlarga qarashni ham istamay turarkan. Mashinalar ichidan lasetti, neksiya esa sparkni 

“Kichkinaligini qaranglar”, deb uning ustidan kulishibdi Hamma transport vositasi o‘zining 

chiroyliligi, imkoniyatlari bilan maqtana boshladi. Birpasda qiy-chuv bo‘lib ketibdi, mashinalar 

signalini bip-biplatar, poyezi esa ovozini balandlatar, xullas, hech kim bir-birini eshitmas ekan. 

Shunda ularni kuzatib jim turgan yuk mashinasi kelibdi-da, “Jim bolinglar!” debdi. Yuk 

mashinasining salobati bosibdimi, harqalay, transport vositalari jim bolishibdi. Shunda 

yuk mashinasi vazmin ohangda gap boshladi: 

- Hamkasblar, hammamiz qaysi turga kirishimizdan qat’i nazar, transport vositasi sanalamiz. 

Bizning vazifamiz odamlarga xizmat ko‘rsatishdan iborat. Yolovchilar o‘z manziliga eson-omon 

yetib borsa, vazifamizni bajargan bo‘lamiz. Hech qaysi mashina o‘zining chiroyliligi yoki tashqi 

ko‘rinishi bilan maqtanmasin. Buning o‘rniga odamlarga qanday qilib sifatli xizmat ko‘rsatsam 

ekan, deb o‘ylasin. Agar yo‘lovchilarni xursand qilsangiz, ularning o‘zlari sizni hurmat qiladi va 

qadrlaydi. Agar hadeb maqtanchoqlik qilaversangiz, unda sizni odamlar yoqtirmay qolishadi. 

Qani, endi hammamiz ish-ishimizga tarqalaylik, qancha odam manziliga 

yetolmay bizni izlayotgandir-a? 

Yuk mashinasining bu gapidan keyin hamma transport vositalari indamay tarqalib ketishibdi. 

Tarbiyachi: - Bolajonlar, endi esa mana bu savollarga javob beringlar: 

Yer usti transportiga nimalar kiradi? 

Kema va paroxodni qaysi transport turiga kiritish mumkin? 

Havo transportiga nimalar kiradi? 

“Spark”, “Neksiya”, “Damas” mashinalari qaysi transport turiga kiradi? 



 

 

             HAR XIL TRANSPORT TURLARIDA SAYOHAT QILAMIZ 

 

Ta’limiy faoliyat maqsadlari 

Ta’limiy: tarbiyalanuvchilar bilan berilgan mavzu bo‘yicha suhbatlar o‘tkazish,monologik nutqni 

boyitish va muloqotni takomillashtirishga o‘rgatish. Texnika haqidagi bilimlarni chuqurlashtirish 

asosida bolalarning so‘z boyligini to‘ldirish va faollashtirish; 

Rivojlantiruvchi: bolalar so‘z boyligini oshirish, bolalarning tashabbuskorligi va ijodiy 

qobiliyatlarini rivojlantirish; 

Tarbiyaviy: bolalar ortasida o‘zaro bir-birlarini hurmat qilish, bir-biriningfikrinitinglashga 

o‘rgatish va jamoa bo‘lib o‘ynash ko‘nikmalarini rivojlantirish. 

Kerakli jihozlar: maxsus transport vositalari tasvirlangan rasmlar, bolalar soniga mo‘ljallangan 

tarqatma kartochkalar, АКТ. 

Ta’limiy faoliyatning borishi 

Tarbiyachi: - Assalomu alaykum, bolajonlar, mana bu qizil va ko‘k chiroqlari yonib-o‘chayotgan, 

signal chalayotgan qizil mashina o‘t o‘chiruvchi mashina deyiladi. 

Agarda siz miltillovchi chiroq va ovozli signalga ega o‘t o‘chiruvchi mashinani ko‘rsangiz, 

bilingki, o‘t o‘chiruvchilar yong‘in xavfini bartaraf etish uchun shoshilmoqda. 

(Monitorda o‘t o‘chirish mashinasining harakatlanayotgani ko‘rsatiladi.) 

Tarbiyachi: - Bunday paytda boshqa mashinalar nima qilishi kerak? 

1-bola: - Boshqa mashinalar o‘t o‘chiruvchi mashinaga yo‘l berishi kerak. 

Chunki o‘t o‘chiruvchilar yong‘in bo‘layotgan yerga tezroq yetib borishlari kerak. 

Tarbiyachi: - Juda to‘g‘ri, endi mana bu mashina qanday vazifani bajarishini ayting-chi. 

2-bola: - Bu - tez yordam mashinasi. U odamlar kasal bo‘lib qolganda chaqiriladi. 

Tarbiyachi: - Ha, tez yordam mashinasida shifokor bo‘ladi. Bu mashinada ham miltillovchi 

chiroq va maxsus tovush signali bo‘ladi. Kasallarni kasalxonaga shoshilinch olib ketayotganda 

mashinaning chiroq va signallari ishlaydi. 

Endi ayting-chi, bolalar, yo‘llarda yurganingizda mana bunday mashinalarni ko‘rganmisiz? 

(Monitordapatrul xizmati mashinasi ko‘rsatiladi.) 

3-bola: - Men bu mashinani ko‘rganman, u boshqa avtomobillardan rangi bilan ajralib turadi. 

Uning ham miltillovchi chirog‘i bor. 

Tarbiyachi: - Ichki ishlar xodimlari bu transport vositalaridan ko‘chadagi tartibni tekshirish, 

jinoyatchilarni ta’qib qilish, yoki avtohalokat, yoki baxtsiz hodisa sodir bo‘lgan joyga tezda yetib 

borish uchun foydalanadilar. Agar shoshilinch vaziyat yuz bersa, mashinadagi moslamalar orqali 

ogohlantirish signali beriladi. Endi, bolajonlar, “Nima yetishmayapti?” didaktik o‘yinini 

o‘ynaymiz. E’tibor bering, mana bu rasmlardagi maxsus mashinalarga qaysi qismlari 

yetishmayotgan ekan? Biz hozir yetishmayotgan qismlarini topib yopishtiramiz. 

(Bolalar g‘ildirak, deraza va boshqa qismlarni yopishtiradilar.) 

Tarbiyachi: - Hammaga rahmat, ta’mirlashdan keyin mashinalar zarur ishlariga qaytishi mumkin. 

Endi topishmoq aytaman, sizlar javobini topasiz. 

Barcha yo‘llar menga tanish, 

Svetofordir yo‘lchiroq. 
Yurib-yurib charchamayman, 

Topchi, men kimman, o‘rtoq? (Haydovchi) 

(Bolalar javob beradilar.) 

Tarbiyachi: - Barakalla, biz o‘rgangan barcha mashinalarni haydovchilar boshqaradi. 

Ayting-chi, haydovchilar qanday sifatlarga ega bo‘lishi kerak? 

3-bola: - Haydovchi yo‘l qoidalarini juda yaxshi bilishi kerak. 

Tarbiyachi: - To‘g‘ri, haydovchi nafaqat mashinalar, balki piyodalarning ham hayotiga javobgar. 

Endi kim Nasiba Erxonovaning “Haydovchi” she’rini yod aytib beradi? 

4-bola: - 

Haydovchiman - sergakman, 



 

 

Erta-yu kech ziyrakman. 

Shoshma, zumda eltaman, 

Uzoqqa tez yetaman. 

Avtobusmi, tez yordam, 

Beraman doim yordam. 

Kasbim - faxrimdir do‘stim, 

Ishda olmasman hech dam. 

Tarbiyachi: - Barakalla, endi dam olish daqiqasini o‘tkazib olamiz. 

Parovoz kelar du-du-du, 

Samolyot uchar guv-guv-guv. 

(Bolalar matnga mos harakatlar bajarib, ovoz chiqarishadi.) 

Tarbiyachi: - Bolalar, biz yer ustida yuradigan mashinalarni o‘rgandik, endi 

havo va suvda yuradigan transport vositalarini o‘rganamiz. 

3-bola: - Samolyot osmonda uchadi. 

Tarbiyachi: - To‘g‘ri, vertolyot ham osmonda uchadi. 

Suv transportiga nimalar kiradi, qani, kim aytadi? 

4-bola: - Suvda kema va paroxod suzadi. 

Tarbiyachi: - Barakalla, yer osti transportiga misollar ayting. 

5-bola: - Metro yer ostida yuradi. 

Tarbiyachi: - Yaxshilab o‘ylab ko‘ring va javob bering, odamlarga bu transport 

vositalari nima uchun kerak? 

(Bolalarning javoblari tingladi.) 

Tarbiyachi: - Bolajonlar, endi mana bu o‘yinchoq transport vositalarini oling 

va ular qayerda yurishiga qarab, o‘z o‘rniga qo‘ying. 

“Joyini top” didaktik o‘yini 

(Bolalar kemani suvga, mashinani yo ‘Iga, metroni yer ostiga, poyezdni relsga, 

samolyotni osmonga joylashtiradilar.) 

Tarbiyachi: - Endi men transport vositalari ovozini eshittiraman, sizlar ovoziga 

qarab, ularning qanday transport vositasi ekanligini topasiz. 

 

 

 

 

 

 

 

 

 

 

 

 

 

 

 

 

 

 

 

 

 

 



veb-saytimiz: Zokirjon.com  
Zokirjon.com veb-sayti orqali o‘zingiz uchun 

kerakli ma’lumotlarni yuklab oling. 

Zokirjon Admin bilan   

+99891-328-88-38   nomerga telegramdan 

yozishingiz yoki telegramdan  jek567 izlab 

telegramdan yozishingiz so‘raladi. 

Telegramda murojaatingizga o‘z vaqtida 

javob beriladi. 
O‘rta guruhlarga  yoz davri yo‘l harakati 

qoidalari kartotekasini  to‘liq holda olish 

uchun telegramdan yozing. 

 
                         Telegram kanalimiz: 

               @maktabgacha_tt                                                                                           
                              To‘lov uchun:  HUMO 9860230104973329 

                                         Plastik egasi Nabiyev Zokirjon 
 
 

 

 

 

 

      
 

 

 

 
 

 
 

 

DIQQAT!!! 
Bu hujjatni hech kimga tarqatmaslik 

sharti bilan olishingiz mumkin. 

Sizga bu OMONAT qilib beriladi. 

To‘liq holda olganingizdan so‘ng: 

Faqat o‘zingiz uchun foydalaning. 

Hech kimga bermang hattoki eng yaqin 

insoningizga ham. 

Internet veb-saytlarga joylamang. 

Telegram orqali kanal va gruppalarga 

tarqatmang. 

OMONATGA HIYONAT 

QILMANG. 
 


